
Макалада мамлекеттик салык кызматы - салык укук-

тук мамилелердин субъектиси катары каралат. Мамле-

кеттик органдардын ичинен салык саясатын  түздөн-түз 

ишке ашырган орган - бул Кыргыз Республикасынын Мам-

лекеттик салык кызмат органдары. Кыргыз Республикасы-

нын Мамлекеттик салык кызмат органдары мамлекеттик 

бюджетке салыктардын, жыйымдардын жана башка тө-

лөмдөрдүн толук жана өз убагында келип түшүүсүн кам-

сыз кылат. Автор макалада салык органдары боюнча тип-

түү, функционалдык түзүмдү иштеп чыгуу керек экендигин 

белгилеген. Ал бүгүнкү күнү салыктык администирлөөнү 

жеӊилдетмекчи. Себеби салык органдары электрондук сис-

темага өтүп жаткандыгына байланыштуу баардык са-

лыктык алымдар, чогултуулар автоматташтырылган 

тартипте жүргүзүлөт. Автордун пикири боюнча салык 

органдары боюнча функциональдык түзүмдүн иштелип 

чыгышы, салык органдарынын жана алардын кызмат 

адамдарынын иш аракетин баалоонун жаӊы критерийлери 

түзүлмөкчү. 

Негизги сөздөр: салык кодекси, мамлекеттик салык 

кызматы, ыйгарым укук, салык милдеттери, наам, мөө-

нөт, доо арыз. 

В этой статье рассматривается государственная 

налоговая служба как субъект налоговых правоотношений. 

Из числа государственных органов непосредственно осуще-

ствляющий налоговую политику – это органы государст-

венной налоговой службы Кыргызской Республики. Органы 

государственной налоговой службы Кыргызской Республи-

ки обеспечивают полноту и своевременность поступлений 

налогов, сборов и других платежей в государственный бюд-

жет. В статье автор отметил, что необходимо разрабо-

тать типовую, функциональную структуру по налоговым 

органам. Это на сегодняшний день облегчило бы налоговое 

администрирование. В связи с переходом налоговых орга-

нов на электронную систему все налоговые пошлины, сборы 

будут производится в автоматизированном порядке. По 

мнению автора разработка функциональных структур на-

логовых органов, сформировало бы новые критерии оценки 

деятельности налоговых органов и их должностных лиц. 

Ключевые слова: налоговый кодекс, государственная 

налоговая служба, полномочия, налоговые обязательства, 

звание, срок, исковое  заявление. 

This article deals with the state tax service as a subject of 

tax relations. Among the state bodies directly implementing tax 

policy are the bodies of the state tax service of the Kyrgyz Re-

public. The bodies of the state tax service of the Kyrgyz Republic 

shall ensure the completeness and timeliness of revenues of 

taxes, fees and other payments to the state budget. In the article, 

the author noted that it is necessary to develop a standard, func-

tional structure for tax authorities. This would make tax admi-

nistration easier today. In connection with the transition of tax, 

authorities to an electronic system, all tax duties and fees will 

be made in an automated manner. According to the author, the 

development of functional structures of tax authorities would 

form new criteria for evaluating the activities of tax authorities 

and their officials.    

Key words: tax code, the state tax service, power, tax lia-

bilities, grade, term, complaint. 

Мамлекеттик органдарда салык боюнча иш алып 

барган орган бул мамлекетибиздин мамлекеттик са-

лык кызмат органдары болуп эсептелет.  

Кыргыз Республикасынын Мамлекеттик салык  

органдары мамлекеттин казынасына салыктардын, 

жыйымдардын жана башка төлөмдөрдүн толук өз 

убагында келип түшүүсүн камсыз кылуу менен бирге, 

мамлекеттин салык мыйзамдарынын аткарылышына 

көзөмөл жүргүзүү жана салык субъектилерине салык 

милдеттерин мамлекеттин тиешелүү мыйзамдардын 

ченемдерине ылыйык иш жүзүнө ашыруу боюнча кө-

мөктөшүү милдетин аткарат. 

Салык кодексинин негизинде салык кызмат ор-

гандары ыйгарым укуктуу салык органынан жана  са-

лык органдарынан турат [1]. 

Салык кызматынын борбордук мамлекеттик са-

лык органы болуп ыйгарым укуктуу салык органы бо-

луп эсептелет. 

Салык органында өзүнүн карамагына караган 

көйгөйлөр боюнча ишти алып баруучу чет мамлекет-

терде атайын өкүлчүлүктөрү болушу мүмкүн. Мамле-

кеттин мыйзамдарынын негизинде салык кызматы-

нын өкүлчүлүктөрдүн кызматынын так жана туура 

укуктук ченемдери жана уюштуруучулук негиздери, 

милдеттери жана каражат түзүү булактары аныкталат. 

Ыйгарым укуктуу салык органдарында салык кызмат 

адистерин даярдоо,алардын квалификациясын жого-

рулатууну жүзөгө ашыруучу  боюнча окуу борбору 

иштейт. Атайын ыйгарым укуктуу салык органы тара-

бынан алардын окуусундагы  укуктук жана уюшту-

руучулук негиздери, функциялары жана каражатта-

рын түзүү булактары  аныкталат. 

Кыргыз Республикасынын Премьер-министри-

нин көрсөтмөсү жана төраганын сунушу боюнча ый-

гарым укуктуу салык органынын борбордук аппара-

тынын түзүмү жана штаттык саны бекитилет.  

Салык органдарына салык мыйзамынын неги-

зинде аймактык же функционалдык бөлүмдөрү кирет. 

Мындай салык органдарына регион аралык кызмат-

керлер жана ыйгарым укуктуу салык органынын баш-

кармалыктарын атайбыз.  

Мамлекеттин жергиликтүү  башкармалыктарына  

жана башка башкаруу  органдарына салык органдары 

баш ийбейт. 

Региондордо, Бишкек жана Ош шаарларында кө-

зөмөл жүргүзүү боюнча салык органдарынын жетек-

чилеринин штаттык саны Кыргыз Республикасынын  

укуктук актыларында белгиленген ыйгарым укуктуу 

салык органынын буйругу менен бекитилет. 

Ал эми райондор жана райондорго бөлүнбөгөн 

шаарлар боюнча салык органынын жетекчилеринин  

штаттынын курамы  жогоруку турган салык органда-

рынын башкармалыктары тарабынан бекитилет. 

Мамлекетибиздин мыйзамдарынын негизинде 

салык кызмат органдары салыктык башкарууну ишке 

ашырат жана салык кызматынын органдары юриди-

калык жактын статусуна ээ, жана мамлекетибиздин  

салык саясатын ишке ашырууга көмөктөшөт. Салык 

кызмат органдарынын өзүнө караштуу чыгаша смета-

сы, казынада турган эсеби, мамлекеттин гербинин сү-

рөтү бар мөөрү, фирмалык кагаздары, бурч штампта-

ры болот. 

Ошондой эле салык кызматынын органдарынын 

кызматкерлерине  атайын наамдар ыйгарылат.  

Атайын наам бул – ар бир кызматкерге жекече 

ыйгарылуучу наам, жана атайын наам ыйгарылууда 

төмөнкү шарттар аткарылышы зарыл: кызматкерлер-

дин өзүнүн кылган кызматтарына жараша ырааттуу-

лукту сактоо, жана негизги  билими жана мамлекет-

тик кызматтагы иштеген жылдарын эске алынышы.  

Кызматкерлерге ыйгарылуучу атайын наамдар 

биринчи дагы  кезектеги наамдарга бөлүнөт. Биринчи 

атайын наам салык кызмат органындарында жаңы жу-

мушка алынган органдын кызматкерлерине кызматка 

кирген убакыттан тартып бир жылдан кийин гана бе-

рилет [2].  

Бул кызматтагы адамдарга тиешелүү эмгек ста-

жысын  эске алуу менен кызматтык милдетин өзгөчө 

так жана жоопкерчиликтүү аткаргандыгы, ишти алып 

баруудагы өзгөчө жетишкендиктери жана салымы 

үчүн моралдык колдоо көрсөтүү иретинде бир жолу 

кезектеги атайын наам ыйгарылат.  

Илимий изилдөөчүлүк иштер мене алек болуп 

окумуштуулук даражасы же наамы бар кызматкер-

лерге кезектеги атайын наам бир баскычка жогорула-

тылат. Мамлекеттик салык органында салык кызма-

тына убактылуу орношкон кызматкерлерге  атайын 

наамдар берилбейт. 

Салык кызматындагы кызматкерлер төмөндөгү-

дөй наамга ээ боло алышат: 

- салык кызматынын кенже инспектору – 1 жыл; 

- салык кызматынын 3-рангдагы инспектору – 2 жыл; 

- салык кызматынын 2-рангдагы инспектору – 2 жыл; 

- салык кызматынын 1-рангдагы инспектору – 2 жыл; 

- салык кызматынын 3-рангдагы кеңешчиси – 3 жыл; 

- салык кызматынын 2 рангдагы кеңешчиси – 3 жыл. 

Атайын наамда иштеген убактысы атайын наам 

ыйгарылгандыгы жөнүндө буйрукка кол коюлган 

күндөн кийин эсептелет. 

Атайын наамдарды берүү, төмөндөтүү жана 

алып салуу тууралуу буйруктар салык кызматкерле-

ринин өздүк ишине жазылып калат. 

Кыргыз Республикасынын мыйзамдарында са-

лык-укуктук мамилелердин катышуучуларынын ка-

тарын дагы бул субъектилерден башка дагы катышуу-

чулар түзөт. Алардын катарына мамлекеттик бажы 

кызматы, салык кылмыштуулугу менен күрөш жүргү-

зүп келген Кыргыз Республикасынын экономикалык 

кылмыштар менен күрөшүү мамлекеттик кызматы, 

каржы органдары кирет. Бул органдар салык кызматы 

менен ар дайым байланышта болгон, салык чогултуу-

да көмөк көрсөткөн мамлекеттик органдар. Мына 

ушул мамлекеттик органдардын иш – аракети менен 

мамлекетибиздин экономикасы коргоого алынып ке-

лүүдө. 

Кыргыз Республикасынын көз-карандысыздыгы 

жөнүндөгү Декларацияга жана «Кыргыз Республика-

сынын Өкмөтү жөнүндөгү» мыйзамга ылайык, мам-

лекеттин экономикасын коргоо максатында жана 

мамлекеттеги бажы саясатын жүргүзүү максатында 

1991-жылдын 31-декабрында Кыргыз Республикасы-

нын Президентинин жарлыгы менен Мамлекеттик 

бажы инспекциясы түзүлгөн. Ошол мезгилден азыр-

кы күнгө чейин бажы органынын статусу бир нече жо-

лу кабыл алынган ченемдик укуктук актылардын не-

гизинде өзгөргөн.  

Бүгүнкү күнү Кыргыз Республикасынын мамле-

кеттик бажы кызматы Кыргыз Республикасындагы 

бажы иштерине тикеден – тике жетекчилик кылган 

жана куралдуу укук коргоо органынын мукамы бар 

мамлекеттик бийликтин борбордук аткаруучу органы 

болуп саналат. 

Мамлекеттин бажы кызматы Кыргыз Республи-

касынын Конституциясын, Кыргыз Республикасы-

нын «Бажы органдарында кызмат өтөө жөнүндө» 

мыйзамын жана Кыргыз Республикасынын башка 

мыйзамдарын жетекчилике алуу менен иш алып ба-

рат. 

Мамлекеттик бажы кызматы ага жүктөлгөн мил-

деттерди өзү түздөн-түз, ошондой эле баш ийген 

бажы органдары, бажы лабораториясы, окуу жайлары 

жана башка бөлүмдөрү аркылуу аткарат. 

 Бажы төлөмдөрүн төлөөдө келип чыккан мами-

лелер мамлекеттин бажы аркылуу кетирилүүчү буюм-

дардан жана унаа каражаттарынан алынуучу белги-

лүү салыктардын төлөнүшү менен байланыштуу. Ми-

салы кошумча нарк салыгы жана акциздик салык. 

Салык кодексинин мыйзам ченемдери: Бажы 

аркылуу буюмдарды жана унаа каражаттарын алып 

өтүүдө, бажы төлөмдөрүн алууда, бажы төлөмдөрүн 

киргизүүдө, бажы эрежелерин бузгандыгы туралуу 

фактылар катталган учурда жана бажы органдарынын 

жана алардын кызмат адамдарынын аракеттерине 

(аракетсиздигине) даттануу чөйрөсүндө мамилелерди 

жөнгө салуу учурунда колдонулат. Бирок бул мами-

лелер салык мыйзамында түздөн-түз көрсөтүлгөн че-

немдердин негизинде гана колдонулат (Кыргыз Рес-

публикасынын Салык кодекси 52-беренесине) калган 

учурлардагы мамилелер Кыргыз Республикасынын 

бажы мыйзамы менен жөнгө салынат. Кыргыз Рес-

публикасынын Салык кодексинин 52-беренесине 

ылайык бажы органдары бажы жана салык мыйзамда-

рынын негизинде Республиканын бажы чек арасы ар-

кылуу товарларды алып өтүүдө салыктарды жыйноо 

укугун ишке ашырат. Бул укуктарды бажы органда-

рынын кызмат адамдары аткарат. Мамлекеттибиздин 

бажы органдарында иштөө үчүн чет мамлекеттик жа-

рандыгы жок, тиешелүү билим деңгелге ээ, ишкерди 

жана моралдык сапаттары жогору болгон Кыргыз 

Республикасынын жарандары алынат. 

Бажы төлөмдөрүн төлөө тартиби бажы төлөмдө-

рүн төлөбөй коюунун же жарым жартылай төлөө фак-

тысы табылган күндөн тартып 15 күндөн кечиктирил-

бестен төлөөчү субъектиге кат жүзүндө жөнөтүлөт. 

Келтирилген кемчиликтерди оӊдоо (төлөмдөрдү 

төлөө же толуктап төлөө) үчүн 10 жумушчу күндөн 

кем эмес убакыт берилип максималдуу мөөнөтү 30 

жумушчу күндөн ашпоого тийиш. Кат жүзүндөгү та-

лап төлөөчү жакка көзмө көз тапшырылып, алдым де-

ген жеке кол тамгасы коюлат. Эгерде кол коюдан же 

кат жүзүндөгү талапты алуудан баш тартса төлөөчү 

жактын дарегине атайын тапшырык кат почта менен 

жеткирилет.  

Кат жүзүндөгү талап катты берилгендиги туура-

луу ыйгарым укуктуу мамлекеттик органдын билди-

рүүсү келгенден кийин алынды деп эсептелинет. 

2019-жылдын 24-апрелинде кабыл алынган №52 

«Бажылык жөнгө салуу жөнүндө” Кыргыз Республи-

касынын мыйзамынын 260-беренесинин 2-4-бөлүм-

дөрүндө каралган учурларды кошпогондо, бажы тө-

лөмдөрүн төлөө убактысы өтүп кетишинин ар бир ка-

лендардык күнү үчүн бажы төлөмдөрүн төлөө мөөнө-

тү аяктаган күндөн кийинки күндөн тартып бажы тө-

лөмдөрүн төлөө боюнча милдеттер аткарылган күн 

боюнча же кийинкиге калтырууну же бөлүп-бөлүп тө-

лөөнү берүү жөнүндө чечим кабыл алынган күндү 

кошкондо төлөнбөгөн бажы төлөмдөрүнүн суммасы-

нан 0,09 пайыз туум эсептелет. 

Эгерде бажы төлөмдөрүнүн жана салыктарынын 

төлөнүшүнө жооптуу болгон жак төлөө мөөнөтү кел-

генде, же даттануу мөөнөтүнүн жүрүшүндө аларды 

төлөбөсө Кыргыз Республикасынын 2019-жылдын 

24-апрелинде кабыл алынган № 52 «Бажылык жөнгө 

салуу жөнүндө” Кыргыз Республикасынын мыйза-

мында 391-беренесине ылайык бажы органы бажы тө-

лөмдөрү боюнча төлөнүүгө тийиш болгон карыздын 

суммасын мажбурлап өндүрүп берүү жөнүндөгү иш-

ти, же болбосо Кыргыз Республикасынын банкроттук 

(кудуретсиздик) жөнүндө Мыйзамына ылайык жооп-

туу жакты банкрот деп табуу талабын билдирген ары-

зын сотко берет. 

Жыйынтыктап жатып төмөндөгүдөй бүтүмгө 

келмекчибиз: 

- салык органдары, бажы органдары, финансы 

полиция органы өзүлөрүн ыйгарым укуктарынын не-

гизинде жана алардын ортосунда түзүлгөн келишим-

дин негизинде салык чөйрөсүндөгү укук бузуулар 

тууралуу маалымат берип туруусу керек; 

- бажы органы салык тармагындагы укуктук ма-

милелерге катышуучу катары Кыргыз Республикасы-

на кирген жана андан чыгарылган салыктарга көзө-

мөл кылуусу жалпы евразия биримдигине кирген 

мамлекеттер аралыгында түзүлгөн бирдиктүү укуктук 

ченемдер менен жүргүзүлүшү абзел. Бул үчүн бажы 

органдары менен салык органдарынын ортосунда 

бирдиктүү терезе түзүлүшү керек. Ал Евразия бирим-

дигине кирген мамлекеттер ортосундагы түзүлүп жат-

кан бажы тармагындагы көзөмөлдү бекемдөөнү кам-

сыздайт. 

- Кыргыз Республикасынын укук коргоо орган-

дарынын бири болуп эсептелген финансы полиция 

органы салык чөйрөсүндө болуп жаткан укук бузуу-

ларды алдын – алууга, бөгөт коюуга чөн өбөлө түзөт. 

Финансы полиция органы салык укуктук мамиле-

лерде салык мыйзамдуулугун сактаган мамлекеттик 

орган.    

- Жергиликтүү өзүн-өзү башкаруу органдары са-

лык-укуктук мамилелердин негизги катышуучулары. 

Өзүн – өзү башкаруу органдары жергиликтүү салык-

тарды алуу менен эле чектелбеши керек. Алардын 

ыйгарым укуктары мамлекеттин борбордук органда-

ры тарабынан берилген укуктар менен биргеликте 

башка салыктын түрлөрүн чогултууга дагы көмөк тү-

зүүсү абдан чоӊ маселе болмокчу. Ыйгарым укукту 

аткаруу менен жергиликтүү өзүн-өзү башкаруу орган-

дары салык укуктук мамилелердин негизги катышуу-

чусу катары белгилемекчибиз. Бүгүнкү күнү жерги-

ликтүү салыктардын курамына кирген салыктардын 

саны башка салыктар менен толукталышы керек. 

Башка салыктар менен толукталышы керек дегени-

биз, республикалык деӊгээлдеги салыктардын кээ 

бирлерин жергиликтүү салыктардын курамына кир-

гизүү. 

